Our Mission: “Inuit Economic, Social and Cultural Well-being Through Implementation of the Nunavut Land Claims Agreement”

ᑐᓴᒐᒃᓴᖅ
NTI News Release

Page 2

NR 07-24 ELE INUK – For Immediate Release 

ᓂᕈᐊᖅᑐᓕᕆᔨᕐᔪᐊᖅ ᑎᒃᑯᐊᖅᑕᐅᔪᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᓂᕈᐊᕐᓂᕆᓂᐊᖅᑕᖓᓄᑦ
(ᓄᕙᒻᐸᕆ 27, 2007 - ᑲᖏᖅᖠᓂᖅ, ᓄᓇᕗᑦ)     ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐅᑉᓗᒥ ᑐᓴᖅᑎᑦᑎᔪᖅ ᐊᑕᒥ ᐃᑦᑐᐊᑦᑎᐊᖅ ᐊᒻᒪᓗ ᐊᔭᔭ ᑐᓴᐅᒪᖃᑦᑕᐅᑎᓕᕆᔨᒃᑯᖏᑦ ᓂᕈᐊᖅᑐᓕᕆᔨᕐᔪᐊᖑᓂᐊᕐᒪᑕ ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓂᕈᐊᕐᓂᖃᕐᓂᐊᖅᑎᓪᓗᒍ, ᒫᑦᓯ 18, 2008-ᒥ.
ᓄᓇᕗᒥᐅᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᓂᕈᐊᕐᓂᐊᖅᑐᑦ ᐊᖓᔪᖅᑳᒧᑦ ᐊᒻᒪᓗ ᐊᖓᔪᖅᑳᑉ ᑐᖏᓕᖓᓄᑦ ᑮᓇᐅᔭᓕᕆᓂᕐᒧᑦ. ᐃᓚᒋᔭᐅᖃᑕᐅᔪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐊᕐᕋᒍᑕᒫᖅᓯᐅᑎᖓᓂᒃ ᑲᑎᒪᓂᕐᒥ ᐊᐱᕆᔭᐅᓂᐊᖅᑐᑦ ᑕᒡᕙᓂ ᐱᓇᓱᐊᕈᓯᕐᒥ ᓈᒻᒪᒃᓴᕈᓐᓇᕐᒪᖔᑕ ᐱᖁᔨᕗᖔᕈᑎᒥᒃ ᐊᓯᔾᔩᔪᒪᓂᕐᒧᑦ ᐊᖓᔪᖅᑳᑉ ᑐᖏᓕᒃᑲᓐᓂᖓᑕ ᑕᐃᒎᓯᖓᓂᒃ ᑕᐃᔭᐅᖔᓕᕐᓗᓂ ᐊᖓᔪᖅᑳᑉ ᑐᖏᓕᖓᓄᑦ ᑮᓇᐅᔭᓕᕆᓂᕐᒧᑦ.
ᐊᔭᔭ ᑐᓴᐅᒪᖃᑦᑕᐅᑎᓕᕆᔨᒃᑯᖏᑦ ᖃᐅᔨᒪᓂᖃᓪᓚᕆᒃᑐᑦ ᐊᔪᖏᓐᓂᖃᑦᑎᐊᖅᖢᑎᒡᓗ ᐸᕐᓇᐃᓂᕐᒧᑦ ᐊᐅᓚᑦᑎᓂᕐᒧᓪᓗ ᓂᕈᐊᕐᓂᕐᒥᒃ. ᐃᓄᖕᓄᑦ ᓇᖕᒥᓂᕆᔭᐅᔪᖅ, ᐃᖃᓗᖕᓃᑦᑐᖅ ᓇᖕᒥᓂᕆᔭᐅᔪᖅ ᐱᓕᕆᖃᑎᖃᕐᓂᐊᖅᑐᖅ ᐃᑦᑐᐊᑦᑎᐊᕐᒥᒃ, ᐊᒻᒪᓗᑦᑕᐅᖅ ᓂᕈᐊᖅᑐᓕᕆᓂᕐᒧᑦ ᑲᒪᔨᐅᔪᓂᒃ ᑎᑎᕋᖅᑎᓂᒡᓗ ᐊᐅᓚᑦᑎᔨᐅᓗᑎᒃ ᓂᕈᐊᕐᓂᕐᒥᒃ.
ᓂᕈᐊᖅᑐᓕᕆᔨᐅᓂᐊᕐᓂᖏᓐᓄᑦ ᓇᓗᓇᐃᖅᑕᐅᖅᑳᖅᑎᓪᓗᒋᑦ ᐊᔭᔮᒃᑯᑦ, ᑐᓴᖅᑎᑦᑎᓚᐅᖅᑐᑦ ᐅᑉᓗᕐᓂᒃ ᐊᒃᑐᐊᓂᓕᖕᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᓂᕈᐊᕐᓂᕆᓂᐊᖅᑕᖏᓐᓄᑦ. ᐅᑯᐊᖑᔪᑦ ᑕᒡᕙ ᐅᑉᓗᑦ:
· ᕕᑉᔪᐊᕆ 5, 2008: ᓂᕈᐊᒐᒃᓴᖑᖅᑎᑦᑎᓂᕐᒧᑦ ᐊᓕᓚᔪᑦ ᐊᑐᐃᓐᓇᐅᑎᑕᐅᓗᑎᒃ ᓂᕈᐊᖅᑕᐅᔪᒪᓂᐊᖅᑐᓄᑦ
· ᕕᑉᔪᐊᕆ 19, 2008: ᓂᕈᐊᒐᒃᓴᖑᖅᑎᑦᑎᓂᖅ ᐅᒃᑯᐊᕐᓗᓂ
· ᕕᑉᔪᐊᕆ 22, 2008: ᐃᓱᓕᕝᕕᒃ ᓂᕈᐊᒐᒃᓴᖑᖅᑎᑕᐅᓯᒪᔪᑦ ᐃᓚᐅᖃᑕᐅᔪᒪᔪᓐᓃᕐᓂᕐᒥᓄᑦ ᓇᓗᓇᐃᖅᓯᓂᐊᕐᓗᑎᒃ
· ᒫᑦᓯ 11, 2008: ᓂᕈᐊᖅᐸᒌᕐᓂᖅ
· ᒫᑦᓯ 18, 2008: ᓂᕈᐊᕐᓂᖅ
ᐃᓄᐃᑦ ᑲᓇᑕᒥᐅᑕᑦ, 16-ᓂᒃ ᐅᑭᐅᓖᑦ ᐅᖓᑖᓂᓘᓐᓃᑦ ᐊᒻᒪᓗ ᐊᑎᓕᐅᖅᑕᐅᖃᑕᐅᔪᓐᓇᖅᑐᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᓂᕈᐊᒐᒃᓴᐅᔪᓐᓇᖅᑐᑦ ᐊᒻᒪᓗ ᓂᕈᐊᕈᓐᓇᖅᑐᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᓂᕈᐊᕐᓂᕆᓂᐊᖅᑕᖓᓂᒃ.

